
АННОТАЦИЯ  
Инсултлар – асаб тизимининг  энг кўп тарқалган касалликлари бўлиб, кўпчилик ҳолда ўлим билан якунланади ёки 

чуқур ногиронликнинг сабаби бўлади. Инсулт  на фақат  тиббий, балки, ижтимоий  муаммодир.  Ишимиз мақсади - ишемик 
инсулт  самарали реабилитациясини  башоратлашда   нейровизуализация омилларини ўрганиш. Асаб тизимининг ҳар 
қандай  зарарланиши бутун тизимдаги  нейропластик жараёнларини  турли даражада ва ҳар қандай қисмларида 
фаоллашишига олиб келиб,    реабилитация  услублари мавжуд дефектни сезиларли даражада тиклантиришга ўз хиссасини 
қўшади. Бош мияни  турли хилдаги  зарарланиши нейроморфологиясини хозирги замонавий нейровизуализация 
услубларидан  МРТ, КТ, МСКТ, функционал МРТ –фМРТ ва бошқалар яққол кўрсатади. 
Калит сўзлар: инсулт, реабилитация, нейровизуализация.  

 
Расулова Дилбар Камалиддиновна, 
 Рахимбаева Гульнара Саттаровна, 

 Расулова Муниса Бахтияровна, 

 Насруллаев Бахром Бахтиёрович,  
Юнусова Мавзода Рустамовна 

Ташкентская медицинская академия 
 

НЕЙРОВИЗУАЛИЗАЦИОННЫЕ ПРЕДИКТОРЫ ПРОГНОЗА РЕАБИЛИТАЦИИ ИШЕМИЧЕСКОГО 
ИНСУЛЬТА 

АННОТАЦИЯ 
Инсульты – это самые  распространенные сосудистые заболевания головного мозга, которое в большинстве случаев 

заканчивается смертью или является причиной глубокой инвалидности. Инсульты не только медицинская, но и социальная 
проблема. Целью нашей работы явилось изучение нейровизуализационных предикторов прогноза реабилитации 
ишемического инсульта. Любое повреждение нервной системы приводит к активации  процессов нейропластичности в 
различных структурах и на  разных уровнях всей системы, а различные  реабилитационные методы способствуют более 
значительному восстановлению существующего дефекта.  На сегодняшний день   современные  нейровизуализационные 
методы  МРТ, КТ, МСКТ и  функциональная  МРТ головного мозга дают возможность визуализации  
нейроморфологических расстройств  различных поражений головного мозга.    
Ключевые слова: инсульт, реабилитация, нейровизуализация. 

NEUROIMAGING PREDICTORS OF THE PROGNOSIS OF ISCHEMIC STROKE REHABILITATION 

 
ANNOTATION 

Strokes are the most common vascular diseases of the brain, which in most cases ends in death or causes profound disability. 
Strokes are not only a medical problem, but also a social problem. The aim of our work was to study neuroimaging predictors of the 

prognosis of the rehabilitation of ischemic stroke. Any damage to the nervous system leads to the activation of neuroplasticity 
processes in various structures and at different levels of the entire system, and various rehabilitation methods contribute to a more 
significant restoration of the existing defect. Today, modern neuroimaging methods of MRI, CT, MSCT and functional MRI of the 
brain make it possible to visualize neuromorphological disorders of various brain lesions. 
Keywords: stroke, rehabilitation, neuroimaging. 

 
Ишемик инсултлардан кейинги  ўлим холати ва 

ногиронликни  ошиб бориши шу  йўналиш долзарблигини, 
уни ҳар томонлама ривожлантириб, тиклантирувчи 
даволашга  турли ёндашувларни оптималлаштиришни талаб 
қилади(1,2,5,10).  Нисбатан яқинда пайдо бўлишига 
қарамай, нейрореабилитация тиббиётнинг бир  йўналиши 
бўлиб, асаб касалликларидаги  умумий касалланишни 
олдини олишга, айниқса, инсултлардан кейинги  
ногиронликни кескин камайтиришга хизмат қилади.  

Мақсад - ишемик инсулт  самарали реабилитациясини  
башоратлашда   нейровизуализация омилларини кўриб 
чиқиш.  

Асаб тизимининг ҳар қандай  зарарланиши бутун 
тизимдаги  нейропластик жараёнларини  турли даражада ва 
ҳар қандай қисмларида фаоллашишига олиб келиб,    
реабилитация  услублари мавжуд дефектни сезиларли 
даражада тиклантиришга ўз хиссасини қўшади. Аммо  бунда 
марказий асаб тизими – МАТни  бор  потенциали  мавжуд 
зарарланишни  компенсация қилиш учун  қанчалик тўлиқ 
ишлатилгани, асаб тизимининг қайси бўлимлари пластик 
реорганизацияда кўпроқ аҳамиятли эканлиги ва бу жараён  
асосида қайси механизмлар ётганлиги  кўп холатларда 
номаълум. Кўтарилган мавзу бўйича  ўтказилган кўпгина 
тадқиқодларда[1, 6, 10, 13, 15, 21, 22], ишемик ўчоқ ҳажми, 
локализацияси,  латерализацияси ва бошқа факторларни, 
уларни инсултдан кейинги беморлар тикланиши ва 
реабилитацион башорат билан боғлиқлиги  ноаниқ  ёки бир 
бирига зид бўлган кўрсаткичлар  берилган. Бундай ҳолат  
тадқиқоддаги  беморлар гурухининг  гетерогенлигида  
(инсулт характери ва патогенетик турини, ишемик ўчоқ 
топографияси ва ўлчамини, нейровизуализация 
кўрсаткичлари интерпретациясини қандай баҳолангани, 
бошиданоқ  неврологик дефектни яққол ифодаланганлиги, 
инсултдан кейинги ўтган вақт), инсултдан кейинги 
бузилишларни баҳолашда турли услублардан 
фойдаланганликда ( клиник шкалалар, нейровизуализация 
технологиялари), ва ишемик  ўчоқ характеристикаси ва 
тикланиш динамикаси тахлилига  унифицирланган 
услубларни йўқлиги туфайлидир.  Турли тадқиқодчилар 
берган маълумотларга кўра, инсултдан кейинги ҳаракат 
функциясини тикланиши  билан церебрал инфарктни  
ҳажми орасидаги боғлиқлик ҳар доим ҳам аниқ 
бўлавермайди [1, 8, 10, 15, 21]: неврологик дефицит ва уни 
тикланиш динамикаси кўрсаткичлари орасида ишонарли 
корреляцион боғлиқлик кўрсатилган[15, 21], ҳамда келгуси 
тикланиш омили сифатида церебрал инфаркт ҳажмини 
аҳамияти устунлик қилган [1, 21]. Аксинча, айрим 
фикрларга кўра ишемик ўчоқ локализацияси ва ҳажмидан 
кўра, айнан инсулт бошланишидаги  неврологик 
бузилишларнинг  даражаси ишончли  башорат омили 
сифатида таъкидланган [8, 10].  Церебрал инфарктлар  
локализацияси ва кейинчалик функционал реорганизацияси 
турларининг хилма –хиллигига  қарамай, зарарланган ярим 
шардаги  бирламчи мотор пўстлоғидаги  зарарланишни  бор 
ёки йўқлиги тикланиш процессининг ҳал қилувчи омили 
ҳисобланади[6]. Бош мияни  турли хилдаги  зарарланиши 
нейроморфологиясини хозирги замонавий 

нейровизуализация услубларидан  МРТ, КТ, МСКТ, 
функционал МРТ –фМРТ ва бошқалар яққол кўрсатади. 
Масалан  фМРТ кўрсаткичларига кўра, инсултдан кейинги 
иҳтиёрий ҳаракат  компенсацияси  инфаркт ўчоғи - 
бирламчи ҳаракат пўстлоғи атрофидаги сенсомотор 
пўстлоқни  фаоллашиши,  яъни зарарланган гемисфера 
периинфаркт соҳаларидаги нейронал алоқаларини  
ишемиядан  қисман зарарланган ёки интакт нейронларини 
функционал реорганизацияси туфайли  рўй беради[5, 10, 21, 
22].   ИИдан кейинги  биринчи ойларда  кузатиладиган 
фалажланган қўл ҳаракатлантирилганда  интакт яримшар 
нейронал тузилмалари активацияси  вақт ўтган сари 
камайиб,  самарали тикланишда  эса аввалги ҳолатига 
қайтади,   бир неча йиллар давомида маълум бир даражада 
давом этиши ёки маълум бир вазифани бажариш учун  
зарарланган ярим шар тизим ва тузилмалари 
реорганизацияси етарли бўлмаса узоқ вақтгача ҳам 
сақланиб қолиши кўрсатилган [21].   Иккала  яримшарлар 
иккиламчи ҳаракат зоналари (қўшимча мотор ва премотор 
соҳалари) ҳам  инсултдан кейинги тикланиш жараёнларида 
иштирок этиб, айниқса ифодаланган ҳаракат 
етишмовчилигида  бимануал ҳаракатларни бажаришда, 
ихтиёрий ҳаракатлар кетма-кетлигини, мувозанат ва бошқа 
актларни бажаришда иштирок этади.  Бундан ташқари 
фМРТ билан шу нарса исботланганки,  кўпгина 
нейрореабилитацион жараёнлар  самарасида  нафақат 
инсулт билан зарарланган яримшардаги сақланган  ҳаракат 
тизимини (қўшимча мотор  ва премотор соҳаларини), балки 
бунда қарама қарши ярим шардаги бирламчи ҳаракат 
пўстлоғи ҳам  аҳамияти катта экан. Бу эса  иккала 
гемисферадаги бирламчи ҳаракат пўстлоғини модуляция 
қилишга, инсулт туфайли  йўқолган функцияларни 
тиклашга йўналтирилган тадбирларни ўтказишга асос бўла 
олади. [2].  

Шундай қилиб, инсултдан кейинги тикланишда инфаркт 
ўчоғидан қарама қарши яримшар нейронал тузилмалари  
фаоллашувини ахамияти ва зарарланган гемисфера турли 
соҳаларининг  тикланишдаги  аҳамияти    тўлиқ 
ёритилмагани учун  келгусида янада чуқурроқ изланишлар 
ўтказилиши  талаб қилинади.  Қатор тадқиқодларда [1, 3, 11, 
14], церебрал соҳалардан нурли тож, оролча ва оперкуляр 
пўстлоқ, ўнг ярим шардаги пастки тепа бўлаги ва бурчакли 
бурма, чап ярим шардаги ўрта ва юқори чакка 
бурмаларининг сақланганлиги инсултдан кейинги ҳаракат 
дефицитини келгуси тикланишида стратегик аҳамиятли 
мезонлардан бири эканлиги кўрсатилган. Шуни таъкидлаш 
лозимки, нурли тож сатхида  ихчам кортикоспинал тракт 
йўлини  сақланиши, келгусида зарарланган ҳаракат 
функциясини тиклашда ҳал қилувчи аҳамиятга эга бўлиб, 
айнан шу жараён учун  тикланиш церебрал  ишемияни 
анатомик субстратида  эмас, балки  шу жараёндаги нейронал 
алоқа ва тузилмаларни адекват ишлаши муҳимдир. 

Ҳанузгача инсултдан кейинги етишмовчиликни 
компенсация қилиш ва келгуси тиклашда  ишемик ўчоқ 
латерализациясига боғлиқ холда  мияни турли тузилмалари  
жалб қилинишини башоратли аҳамияти  аниқ ёритилмаган.  

МРТ кўрсаткичларидаги  церебрал инфаркт ҳажми 
бўйича таққослайдиган  бир хил бош мия ўрта артерияси 
зарарланган  353 та ИИ кеч тикланиш ва резидуал 
даврларидаги ўнақай беморларда  неврологик  дефицитни 
баҳолаш клиник  шкаласи, кундалик активлик ва 
функционал мустақилликни баҳоловчи  Бартел шкалалари 
бўйича [6] тадқиқод ўтказилган.  Олинган натижаларда  
инсултдан кейинги зарарланиш  ишончли фарқ билан 
намоён бўлди. Ўнг ярим шар зарарланганда  вақт ўтган сари 
ва инсулт резидуал даврида ҳам  Бартел индексига кўра 
ифодаланган дезадаптация ва функционал қарамликни 
сақланиб қолиши, сезиларли даражада кўпроқ неврологик 
дефицитни сақланиши  кузатилган. Аксинча, келгусида  
инсултдан кейинги етишмовчиликни  енгилроқ клиник 
кечиши ва яхшироқ тикланиши чап ярим шар 
зарарланишида кузатилган. Олинган кўрсаткичлардан  
шундай  хулоса қилиндики,  ўнақай беморларнинг иҳтиёрий 
ҳаракатини тикланишида,  айнан чап ярим шарнинг 
нейронал тузилма ва тизимлари  асосий ўрин тутган[1,4, 5, 
6].  Бошқа томондан,  NIHSS - (National institutes of  health 
stroke scale) –АҚШ –соғлиқни сақлаш миллий институти 
инсулт оғирлик даражасини аниқлаш шкаласи бўйича  
инфаркт  локализацияси  ва ҳажми билан иккала ярим шар 
церебрал ўчоқлари  таққослаганда,  чап ярим шарда 
жойлашган ИИлар  ўнг ярим шардагига нисбатан   оғирроқ 
даражада кечган. Бундан ташқари, модифицирланган 
Рэнкин  шкаласи  бўйича, зарарланишни чап ярим шарнинг 
пастки тепа, ўрта ва юқори чакка бўлакларида  
жойлашишганида  ИИнинг ёмонроқ якуни кузатилган. ТМС 

ва МРтрактография (3,12]  кўрсаткичлари эса  шуни  
исботладики,    реабилитацион даво самарасини  мотор 
пўстлоқ нейронлари эмас, балки бош мия оқ моддасини 
сақланганлиги  ёки пастга йўналувчи ҳаракат йўлларини 
зарарланиш даражасини аҳамияти катта экан.  Қайд 
қилинишича, ҳаракат пўстлоғининг  чуқур  зарарланиши 
айтарли  тикланишга олиб келмай, балки   пастга йўналувчи 
эфферент ўтказувчи йўлларни сезиларли  зарарланиши   
кейинчалик функционал тикланишга олиб келар экан.  
Хусусан, МР-трактография ёрдамида кортикоспинал тракт 
структурасини  бир томонлама зарарланиши билан 
фаоллаштирувчи церебрал  паттернни турли қисмлари ва 
яримшарлараро ўзаро  функционал боғламларини 
аҳамиятли зарарланишлари ва шу туфайли сезиларли 
ҳаракат дефицити орасида тескари боғлиқлиги кўрсатилди 
[3,12]. Диффузион-тензор МРТ хулосасининг берган 
кўрсаткичларига кўра, инсулт ўткир давридаги кортико 
спинал трактнинг сезиларли структур зарарланиши  
касалликнинг резидуал даврида  ҳаракат бузилишлари 
тикланмаслигининг  салбий башорати  бўла олган.  

Шундай қилиб, ишемик инсулт ўтказган беморлар 
гурухларининг  гетерогенлигини хисобга олиб,  самарали 
реабилитация муолажаларини бошлар эканмиз, 
нейровизуализация кўрсаткичлари интерпретациясида  
инсулт характери ва патогенетик турига, ишемик ўчоқ 
топографияси ва ўлчамига,  латерализациясига жиддий 
аҳамият беришимиз, инсулт башоратида эса   бошиданоқ  
неврологик дефектни яққол ифодаланганлиги, инсултдан 
кейинги ўтган вақтни инобатга олишимиз керак.  

